
ہے۔ سr vے۔ عبA'
এ সকল কথা বায়রামজির অগোচর ছিল না ; সে মধ্যে মধ্যে অশ্বারোহণে বোম্বাইয়ে উপস্থিত হইত ; এবং কোন কোন দিন রাত্রে তাহার অশ্বকে ‘প্যারাডাইসে’র বাগানের পশ্চাদ্ধারে অপেক্ষা করিতে দেখা যাইত ।
এই বাগান পার হইয়া, প্যারাডাইসের একটি মহল আমিনার অধিকারভুক্ত ছিল। বায়রামজি গুপ্ত দ্বারপথে সেই রঙ্গমহলে কতবার প্রবেশ করিয়াছে ; মৰ্ম্মর প্রস্তরনিৰ্ম্মিত পিচ্ছিল সোপানে কতবার তাহার কম্পিত পদদ্বয় স্খলিত হইয়াছে ! কিন্তু এ সকল গুপ্ত কথা কেবল একজন ভিন্ন আর কেহ জানিত না ; সে ব্যক্তি বায়রামজির বাল্য বন্ধু ও গুপ্ত দুত দাদাচানজি ।
দাদাচানজি এই সময়ে, মেটা সাহেবের সেক্রেটারী রূপে বোম্বাই নগরে অবস্থান করিতেছিল ; বায়রামজি নিজের সুবিধার জন্য সকল রহস্যই তাহার নিকট প্রকাশ করিয়াছিল, এবং এ কথা আমিনার অজ্ঞাত ছিল না ।

		 এই পাতা শেষ সম্পাদিত হয়েছে ০৯:৩৭টার সময়, ১ আগস্ট ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

